
3 ГІСТОРЫІ РАЗВІЦЦЯ ТРАДЫЦЫЙНАГА 
КАСЦЮМА Ў ЧЭРЫКАЎСКІМ ПАСОЖЖЫ: 

АРХЕАЛАГІЧНЫ I ЗТНАГРАФІЧНЫ АСПЕКТЫ
Вынікі археалагічных і этнаграфічных экспедыцый, 

якія на працягу апошніх дзесяці год праводзіліся на тэ- 
рыторыі Чэрыкаўскага Пасожжа, дазволілі стварыць на- 
дзейную крыніцазнаўчую базу па матэрыяльнай і духоў- 
май культуры насельніцтва гэтай тэрыторыі ад каменнага 
веку і да сучаснасці. Засноўваючыся на дадзеных экспе
дыцый, а таксама на вывучэнні багатай калекцыі мясцо- 
вага традыцыйнага адзення, што захоўваецца ў фондах 
Чэрыкаўскага гісторыка-краязнаўчага музея, аўтары 
артыкула ставілі сваёй мэтай даць характарыстыку гіс- 
горыі развіцця старадаўняга касцюма ў сучасных межах 
Чэрыкаўскага раёна. Улічваючы, што гэтым артыкулам 
робіцца першая спроба сістэматызацыі і абагульнення 
матэрыялаў, мы не прэтэндуем на абсалютнае прызнанне 
прадстаўленых вывадаў па адзначанай тэме, якія носяць 
папярэдні характар і патрабуюць правядзення далейша- 
га навуковага даследавання.

Гісторыя адзення пачынаецца разам з гісторыяй са- 
маго чалавека, а для сучаснай тэрыторыі Чэрыкаўскага 
раёна -  з моманту першага з’яўлення тут старажытных 
людзей. Сёння не выклікае сумненняў, што пачатак ас-

ваення Чэрыкаўскага Пасожжа адносіцца да фінальна- 
га палеаліту (14 -  10 тыс. гадоў таму назад) і звязана з 
культурамі паляўнічых на паўночнага аленя, якія пачалі 
распаўсюджвацца ў басейне р. Сож у час адступлення 
апошняга ледавіка [6, с. 34-40].

Аднак для поўнай рэканструкцыі адзення першага на- 
сельніцтва Усходняй Беларусі і, у прыватнасці, Чэрыкаўс- 
кага раёна, няма прамых археалагічных доказаў. Можна 
толькі здагадвацца, як магло выглядаць адзенне перша- 
бытнага чалавека і якую сыравіну выкарыстоўвалі для яе 
вырабу. Наяўнасць вялікай колькасці масавыхкрамянёвых 
гірыладаў, такіх як скрабкі, разцы і праколкі, сустрэтых на 
стаянках каменнага і бронзавага вякоў Чэрыкаўскага раё- 
на (Вусце, Горкі, Гронаў, Журавель), дазваляе зрабіць вы- 
вад аб існаванні ў адзначаны час вытворчасці вопраткі са 
скуры. Па археалагічных матэрыялах удаецца прасачыць 
нават некаторыя адметнасці ў тэхналогіі апрацоўкі скур. 
Так, на стаянцы бронзавага веку Чэрыкаў-2 быў падняты 
скрабок, лязо якога моцна запаліравана ад працы [3, с. 6]. 
Характар спрацаванасці прылады сведчыць аб магчымым 
існаванні глянцавання паверхні скураных вырабаў, якое 
з’яўлялася заключным этапам працэсу іх апрацоўкі і, у 
нейкай ступені, эстэтычнага аздаблення. Падобныя пры
лады таксама былі сустрэты на меза- і неалітычных стаян
ках Вусце-2 і Гронаў (ур. Строў).

3 пачаткам эпохі неаліту (канец V -  пачатак IV тыс. да 
н.э.) у вытворчасці вопраткі пачалі выкарыстоўвацца 
тканіны. Дрэнная захаванасць арганічных рэчываў у 
пясчаных культурных адкладах старажытных паселіш- 
чаў Пасожжа не дазваляе пакуль скласці агульныя ўяў- 
ленні аб тым, як выглядалі першыя тканіны і зробленае

з іх адзенне.1 Ускосным сведчаннем аб тэкстыльнай вы- 
гіюрчасці ў старажытнасці з’яўляюцца знаходкі грузі- 
каў, з дапамогай якіх нацягвалі ніткі на ткацкім стане і 
11 раселкаў ад верацяна. Абломкі двух гліняных грузікаў 
былі знойдзены ў Чэрыкаве: адзін з іх мае цыліндрыч- 
ную форму дыяметрам да 3,5 СхМ пры таўшчыні да 1,5 см, 
другі -  акруглую форму памерам 2,5 х 2,5 см [4, л. 8]; у 
і іэнтры грузікі вызначаюцца адтулінай для замацавання 
нітак. Праселкі знойдзены выпадкова пры даследаванні 
стаянак каменнага веку ля вв. Горкі і Вусце. Па часу яны 
еінхронны фрагментам ганчарнага посуду, знойдзеным 
у культурных адкладах паселішчаў старажытнаруска- 
га часу (XI -  XII ст.ст.). У Горках знойдзена біканічнае 
праселка з адтулінай у цэнтры дыяметрам 1,5 см і таўш- 
чынёю да 0,8 см. Вусцянскі экземпляр акруглай формы 
памерам 2,5 х 2,5 см [5, л. 5-9].

Некаторыя ўяўленні аб існаванні ткацтва нам даюць ар- 
наментальныя выявы на старажытным посудзе. Прыкла- 
дам гэтага могуць з’яўляцца фрагменты ляпной керамікі 
са стаянкі Чэрыкаў-2, на паверхні якой захаваліся адбіткі 
шнура ў выглядзе гарызантальных ліній [3, с. 7]. Хранала- 
гічна такі посуд датуецца канцом III -  пачаткам II тыс. да 
н.э. і звязаны са старажытнасцямі сярэднедняпроўскай 
культуры.2 Арнаментацыя посуду з выкарыстаннем тэкс- 
тылю заўважаецца і ў болып ранні час. На неалітычных 
стаянках Гронаўскага міграрэгіёна, Вусце і Ушакі зной
дзены абломкі ад ляпных вострадонных пасудзін, паверх-

’ Знаходкі нітак і рэшткаў тканіны ў пасожскім краі адносяцца да больш позняга 
часу -  да ранняга жалезнага веку і эпохі сярэднявечча (гл., наприклад, Дучыц Л .У. 
Касцюм жыхароў Беларусі X -  XIII ст.ст. -  Мн.: Навука і тэхніка, 1995.).

2 Дарэчы, сярэднедняпроўская культура адносіцца да кола культур шнуравой кера
мікі зпохі бронзы, насельніцтва якой пры арнаментацыі посуду шырока выкарыстоў- 
иала адбіткі шнура ці вяровачкі.

ня якіх спрэс пакрыта кароткімі вуглавымі наколамі па- 
лачкі з накручанай ніткай на канцы.

Больш трывалыя звесткі аб развіцці традыцыйнага 
касцюма насельніцтва Чэрыкаўскага Пасожжа адносяцца 
да XIX -  XX ст.ст. Яны атрыманы пры вывучэнні звыш 
55 асобнікаў жаночай і мужчынскай вопраткі, асноўная 
частка якіх захоўваецца ў Чэрыкаўскім гісторыка-краяз- 
наўчым музеі (46 адз.) і прыватных калекцыях. Па сваёй 
камплектнасці мужчынскае адзенне больш простае і зви
чайна складаецца з такіх элементаў, як кашуля, якая пад- 
пярэзвалася поясам, і нагавіцы (порткі, штаны). Большую 
разнастайнасць праяўляе святочнае жаночае адзенне, якое 
ўвасобіла ў сабе ўсю глыбішо думкі беларускага народа, 
яго традыцыйнай культуры і светапогляду.

Па афармленні, выкарыстанні зыходнай тканіны і арна- 
ментальнаму аздабленню прадстаўленае на Чэрыкаўшчы- 
не жаночае адзенне можна падзяліць на дзве групы храна- 
лагічнага кшталту. Першая, верагодна, найболын ранняя 
група складаецца з камплектаў, якія можна аднесці да так 
званага краснапольскага строю XIX -  пачатку XX ст.ст. 
[10, с. 271 -  272]. Генетычна павязаная з вядомымі ўзора- 
мі ўсходнеславянскага касцюма жанчьш, які для Пасожжа 
сёння удалося археалагічна рэканструяваць (мал. 1:1), гэ- 
тая група характарызуецца наступным: 1) камплект звы- 
чайна ўключае кашулю ці блузу, пояс, андарак, фартух, 
хустку (у асобных выпадках сюды дабаўляецца гарсэт або 
гарсэт з ліфам (мясцовая назва -  кобат ці кабат) (мал. 1:2-
3). На жаль, нам мала што вядома пра абутак і галаўныя 
ўборы. Сярод сялянскага насельніцтва найбольш распаў- 
сюджанымі былі лапці з вярбовага або ліпавага лыка. У 
фондах Чэрыкаўскага краязнаўчага музея захоўваецца 
адназ іх разнавіднасцяў -  лапці-кавярзні прамога пляцен-

мя. Менш мы ведаем пра скураны абутак, наяўнасць якога 
даказваецца толькі археалагічна. У культурных адкладах 
г. Чэрыкава знойдзены абутковыя падкоўкі XVII -  XVIII 
ст.ст. [4, л. 8]. Звесткі пра галаўныя ўборы жанчын, акра- 
мя хусткі, адсутнічаюць. Магчыма выкарыстанне наміткі 
і чапца. Аб існаванні апошняга сведчыць спосаб нашэння 
хусткі з завязанымі канцамі на патыліцы, які захаваўся 
да нашых дзён; 2) у якасці зыходнай тканіны выкарыс- 
тоўваліся ільняная (кашуля, фартух, хустка) і шарсцяная 
(андарак і хустка); 3) иайбольш распаўсюджанымі колера- 
мі жаночага касцюма, у тым ліку і арнаментальнымі, былі 
чырвоны і шэры, якія добра вылучаюцца на белым фоне. 
Сваю спецыфіку ў афармленні мае андарак. Асноўнымі 
колерамі яго тканіны з’яўляюцца чырвоны, шэры і белы, 
на фоне якіх адзначаюцца кампазіцыі ў клетку; 4) адзенне 
багата аздоблена вышываным арнаментам геаметрычных 
форм у выглядзе ромбаў, чатырохкутнікаў і васьміпялёст- 
кавых разетак (мал. 2:Б, Г).

Другая група, якая адлюстроўвае традыцыі жаночага 
адзення апошніх 50 год і, такім чынам, з’яўляецца храна- 
лагічна больш позняй, вылучаецца наступнымі рысамі:
1) камплект складаецца з кашулі ці блузы (апошняя пе- 
раважае), спадніцы прамога крою, фартуха (можа адсут- 
нічаць) і хусткі (таксама неабавязковы элемент сучаснага 
адзення) (мал. 2:4 -  5); 2) пры стварэнні адзення выка- 
рыстоўваюцца тканіны розных відаў, нават сінтэтычных, 
але ў болыпасці кашуля і фартух робяцца з баваўнянай 
тканіны з-за яе шырокай даступнасці і папулярнасці; 3) 
каляровая гама арнаменту праяўляе разнастайнасць (у 
болыпасці гэта жоўты, чырвоны, зялёны, блакітны і фіяле- 
тавы колеры), але абавязкова яна прымеркавана да бел ага 
колеру, які з’яўляецца фонавым; 4) сярод арнаментальных 
кампазіцый найболып распаўсюджаны раслінныя ўзоры,

вышытыя ў тэхніцы гладзі -  у першую чаргу, гэта выявы 
кветак у ад ной плоскаснай праекцыі. Зрэдку прысутніча- 
юць выявы ягад і птушак. Такое, напрыклад, назіраецца ў 
традыцыях вышыўкі жаночага адзення і рушнікоў в. Зо- 
ры, дзе, акрамя кветак, маюцца кампазіцыі з ягад рабіны і 
суніц і птушак, размешчаных паміж імі.

Неад’емнай часткай любога адзення з’яўляецца яго 
арнаментальнае аздабленне, у якім заключаны глыбіня 
і сэнс традыцыйнай народнай культуры. Можна адзна- 
чыць, што арнаментаванне адзення ўзнікла не толькі як 
неабходнасць зрабіць яго эстэтычиа прывабным. Стара- 
даўнім беларусам была ўласціва вера ў злых і добрых ду- 
хаў, адносіны з якімі будаваліся на надзвычай багатым і 
складаным комплексе культаў [1; 7]. Адзенне і розныя на 
ім арнаменты павінны былі абараняць чалавека ад усіх 
праяў нячыстай сілы. Такім чынам, адзенне выконвала за- 
сцерагальную функцыю, непарыўна звязаную з культавай 
практыкай, а арнаментальныя ўзоры, у гэтым плане, мож
на разглядаць як сапраўдныя абярэгі [9, с. 518 -  528], якім 
надавалі высокі сакральны і магічны сэнс.

На адзенні Чэрыкаўскага Пасожжа заўважаецца вылу- 
чэнне некалькіх зон арнаментацыі, размешчаных у асноў- 
ным на кашулі і фартуху; зрэдку ўпрыгожваўся ніз андара- 
ка і гарсэт (мал. 2: А). На кашулі звычайна арнаментаваліся 
рукавы (плечавая частка і запясце), каўнер і пярэдняя 
частка (зона грудзей). Апошняя зона ўпрыгожвалася над
звычай багата, бо лічылася, што грудзі менш абаронены ад 
уздзеяння злых (нядобрых) духаў [9, с. 520 -  521].

На жаль, семантыка беларускага арнаменту на тэкстылі 
ў літаратуры вызначаецца слаба. Звычайна яна зводзіцца 
да графічнага апісання элементаў і кампазіцый прадстаў- 
леных узораў. Праблема семантыкі арнаменту ў большас-

і \\ звязана з адсутнасцю прамых сведкау -  стваральні- 
каў традыцыйнага адзення. У нашым выпадку, асноўная 
частка калекцыі жаночых касцюмаў якія захоўваюцца ў 
(фондах краязнаўчага музея, вывучана па матэрыялах вы- 
селеных і ўжо не існуючих «чарнобыльскіх» вёсак. Але 
шляхам рэтраспекцыі сёння можна прасачыць некаторую 
архаіку ў развіцці сімвалаў і адзначыць у іх генезісе агуль- 
паславянскія карані.

У гэтым плане асаблівую ўвагу выклікае арнаменталь- 
і-гая вышыўка на жаночым адзенні гіершай групы. Геамет- 
рызацыя формаў вышываных ўзораў прысутнічае тут не- 
выпадкова. Наяўнасць ромбаў і чатырохкутнікаў (мал. 2: 
Б:1 -  2), якія ў асобных випадках падзелены на чатыры 
зоны ці дапаўняюцца своеасаблівымі «кручкамі» на кож
ным з кутоў прадстаўленых фігур, дазваляе звязваць іх з 
аграрнай сімволікай. Яны адносяцца да ліку старажыт- 
ных і вядомы з канца эпохі неаліту і бронзавага веку, калі 
на тэрыторыі Беларусі пачалі распаўсюджвацца земля- 
робчыя плямёны індаеўрапейскага культурнага пласту [8, 
с. 156 -  179]. Археалагічна гэта падкрэсліваецца знаход- 
камі фрагментаў керамічнага посуду канца III -  II тыс. да 
н.э., на якім захоўваецца падобны геаметрычны арнамент. 
Прысутнасць кропак у цэнтры геаметрычных кампазіцый 
разглядаецца як сімвал зернейка, а ромб ці чатырохкутнік, 
які звязаны з гэтым «зернейкам», -  зямлі і засеянага поля 
[9, с. 518 -  528]. У гэтым бачыцца шырока вядомая сярод 
славян ілюстрацыя ідэі плоднасці зямлі і ўраджаю.

Але ёсць прыклад іншага тлумачэння ідэі плоднасці. 
У прыватнай калекцыі Т.М. Грыгор’евай (в. Верамейкі) 
захаваўся асобнік жаночага вясельнага адзення, які быў 
створаны яе прабабкай А.П. Урупінай, жыхаркай в. Нар- 
кі, дзесьці ў сярэдзіне 1920-х гадоў. Касцюм складаецца

з кашулі і фартуха бел ага колеру, адкрытага гарсэта і ан- 
дарака цёмна-чырвонага колеру ў клетку. Але цікавасць 
выклікае вышыўка адзення і, у першую чаргу, фартуха, 
які быў зроблены з адной паловы ручніка (мал. 2:В). Яго 
цэнтральную зонаўтваральную кампазіцыю складає вы- 
ява расліны антрапаморфных абрысаў, аснова якой пад- 
крэсліваецца дзвюма васьміпялёсткавымі выявамі, раз- 
мешчанымі паміж васьміканцовай зоркай. 3 двух бакоў 
кампазіцыі прасочваюцца выявы (падобныя да раслін, але 
значна сімвалізаваныя), у якіх добра ўгадваюцца вядомыя 
сімвалы «парадзіх». Не выклікае сумненняў, што перад 
намі яскравы прыклад перажыткаў, якія адносяцца яшчэ 
да часоў язычніцтва, калі панаваў культ «парадзіх і Рода»3
[9, с. 527 -  528,746 -  752].

Сэис падобных выяў зводзіцца да ідэі нараджэння но- 
вага жыцця (вось чаму тут прысутнічаюць таксама вась- 
міканцовыя каляндарныя знакі рухаючага сонца), але мае 
двухбаковае тлумачэнне: нараджэнне новага жыцця чала- 
века (дзіцяці) ці новага ўраджаю? Мяркуем, што першае 
тлумачэнне больш падыходзіць да «верамейскай» ідэ- 
аграмы, якая была скарыстана ў вясельным абрадзе. Тым 
больш, што яна вышыта, перш за ўсё, ніткамі чырвонага 
колеру як сімвала жыцця, нараджэння, здароўя і сямейна- 
га дабрабыту [7, с. 31 -  35].

Да ліку найболыи часта сустракаемых арнаментальных 
выяў на жаночых касцюмах Чэрыкаўскага Пасожжа адно
сяцца так званыя васьміканцовыя зоркі (мал. 2: Б: 4 -  5), 
якія ў традыцыйнай беларускай культуры ўвасабляюць 
чатыры асноўныя і чатыры дадатковыя гадавыя цыклы 
руху сонца па небасхілу [7, с. 16 -21]. Ідэя цыклічнас-

3 Не выключена, што на фартуху можа ўтрымоўвацца стылізаваная выява не толькі 
«парадзіх», але і «Рода»: яна займає цэнтральнае палажэнне, больш дэталёва адзна- 
чана і «густа» выдзелена вышыўкай.

ці мавакольнага свету цягнецца яшчэ з часоў бронзава
га веку і на нашай тэрыторыі звязваецца са з’яўленнем 
тут ійдаеўрапейскага насельніцтва, у культавай практы- 
цы якога значную ролю адыгрывала пакланенне сонцу і 
агшо/1 Верагодна, васьміканцовая зорка стала прататыпам 
I >аспаўсюджвання яшчэ аднаго моднага на адзенні Чэры- 
каўшчыны сімвала -  васьміпялёсткавых кветак (мал. 2: Б:

якія часта спалучаюцца з рознымі геаметрычнымі фі- 
I у рамі арнаменту.

Цяпер звернемся да асаблівасцей арнаментальнага аз- 
даблення жаночага адзення другой храиалагічнай групы. 
І Іа думку аўтараў жаночае адзенне з «кветачным» арна- 
ментам -  прыклад глыбокай трансфармацыі традыцый 
беларускага касцюма, сутнасць якой зводзіцца да поўнага 
змянення канцэпцыі яго афармлення, праяўлення сінтэз- 
пасці культурных уплываў. Па-першае, змяняецца кан- 
цэпт камплектнасці адзення: знікае выкарыстанне анда- 
рака, гарсэта і пояса, захоўваюцца кашуля (блуза), фартух 
і хустка; пры гэтым, прысутнасць апошніх двух элементаў 
адзення неабавязковая. Па-другое, знікае геаметрызава- 
масць арнаменту, замест яго распаўсюджваюцца болыд- 
менш рэалістычныя плоскасныя і аднапраекцыйныя вы- 
явы. Па-трэцяе, традыцыйныя чырвоны і шэры колеры ў 
арнаментальнай вышыўцы саступаюць сваё месца розна- 
каляровай.

На першы погляд, адзенне паўвекавой даўнасці пэўнай 
навуковай каштоўнасці не ўяўляе. I сапраўды, мы заўважа- 
ем аднолькавасць і, нават, шаблоннасць у кампазіцыйным 
афармленні сучаснага касцюма. Назваць яго традыцый- 
ным можна толькі з пэўнымі абмоўкамі, але за існуючай

4 Васьміканцовая зорка звычайна малюецца ў выглядзе крыжа -  старажытнага сім
вала сонца і агню.

трансфармацыяй рэтраспектыўна молена правесці некато- 
рыя (алдаленыя) паралелі з асобнікамі адзення XIX -  па- 
чатку XX ст.ст. Асабліва гэта тычыцца парадку і сэнсу ар- 
наментальнага афармлення жаночага касцюма.

Заўважым, што вышытымі кветкамі аздабляюцца ка- 
шуля і фартух (мал. 1:4 -  5). Таксама як і на адзениі па- 
пярэдняй храналагічнай трупы, тут можна вылучыць 
занальнасць «кветачных» узораў, якія лакалізуюцца на 
рукавах і асабліва грудзях (чым не прыклад засцерагаль- 
най магіі, вядомай яшчэ з часоў язычніцтва). Пры гэтым 
кветкі фартуха і кашулі семаитычна ўтвараюць адно цэ- 
лае і, на нашу думку, непарыўна звязаны з вядомай ідэяй 
плодйасці, нараджэння і росквіту жыцця. Гэтая ідэаграма 
добра прасочваецца, калі пачынаеш «чытаць кветкі» зні- 
зу ўверх. Ніжняя частка фартуха заўсёды аздабляецца 
гарызантальным ланцугом з кветак, нанізаных на адзінае 
сцябло хвалістай ці зігзагападобнай формы, якое аддале- 
на нагадвае сімвалы зямлі і вады, шырока вядомыя ў ста- 
ражытнаславянскай культуры [9, с. 518-528]. Верагод- 
на, гэтым можа быць увасоблена ідэя «пачатка пачаткаў» 
усяго жывога. Далей мы сустракаем вертыкальныя выявы 
кветак, якія цягиуцца ўверх і плаўна пераходзяць ад фар
туха на кашулю, сімвалізуючы, такім чынам, жыватвор- 
иыя сілы, іх нараджэнне і росквіт, што падкрэсліваецца 
гулыіёй разнастайных фарбаў

Ёсць прыклады трансфармацыі каляндарнай сімволікі. 
На фартуху з жаиочага касцюма в. Мірагошч маюцца вы
явы чатырохпялёсткавых кветак; дадаткова ўпрыгожаных 
лісточкамі, якія ўстаўлены паміж пялёсткамі. Магчыма, 
тэта трансфармаваны знак вядомых васьміпялёсткавых 
кампазіцый, шырока вядомых на адзейні краснапольскага 
строю папярэдняга часу.

I Іадсумоўваючы вышэйсказанае, у гісторыі развіцця 
традыцыйнага адзення Чэрыкаўскага Пасожжа можна ад- 
: 111 ачыць наступнае:

1) аснову існуючай крыніцазнаўчай базы па традыцый- 
маму адзеншо складаюць археалагічныя (калекцыі стара- 
жытных артэфактаў атрыманых у выніку археалагічнага 
нывучэння) і этнаграфічныя матэрыялы (калекцыі жа- 
почых і мужчынскіх касцюмаў). Сярод іх асноўнай крыні- 
цай вывучэння адзення з’яўляюцца дадзеныя этнаграфіі, 
археалагічйыя звесткі з-за іх непаўнаты маюць другарад- 
I іае значэнне;

2) дадзеныя археалогіі дазваляюць ускосна аднесці 
пачатак гісторыі касцюма на сучаснай тэрыторыі Чэры- 
каўскага раёна да фіналыіага палеаліту (14 -  10 тыс. га- 
доў назад), калі тут з’явіліся першыя групы старажытна- 
га насельніцтва;

3) больш трывалыя факты атрыманы па адзенню 
(асабліва жаночаму) апошйіх 150 год, у развіцці якога 
ўяўляецца магчымым вылучыць дзве ўстойлівыя хра- 
налагічныя групы: камплекты XIX -  пачатку XX ст.ст. 
(узоры краснапольскага строю) і адзенне пасляваеннага 
часу (сярядзіна XX ст. -  да сучаснасці). Абедзве групы 
нылучаюцца некаторымі адметнасцямі ў камплектнасці 
касцюма і прыйцыпах яго арнаментальнага аздаблення;

4) багатая арнаментацыя традыцыйнага адзення, 
прадстаўленая, у першую чаргу, вышыўкай, дазваляе се- 
мантычна прасачыць захаванасць і найбольшую распаў- 
сюджанасць аграрнай і каляндарнай сімволікі, жыцця- 
ўтваральных ідэаграм (плоднасці і цыклічнасці жыцця), 
якія характарызуюцца агульнымі рысамі індаеўрапейс- 
кага і, у прыватнасці, усходнеславянскага паходжання;

